
                     Maharashtra Politics: दिल्ली में केंद्रीय गृहमंत्री अमित शाह से राज ठाकरे की मुलाकात पर कई तरह से सवाल उठ रहे हैं. कांग्रेस विधायक विजय वडेट्टीवार के तीखे बोल को जानने के लिए खबर को पूरा पढे़ं. 

Maharashtra Politics: लोकसभा चुनाव 2024 में जीत हासिल करने के लिए प्रत्येक पार्टी अपना बेहतर करने में लगी हुई है. इस दौरान सबसे बड़ी बात विपक्षियों की टिपण्णी होती है. इसी बीच देखा जा रहा है कि महाराष्ट्र की भी राजनीति पूरी तरह से गर्म है. जानकारी मिल रही है कि महाराष्ट्र नव निर्माण सेना (मनसे) के प्रमुख राज ठाकरे किसी भी वक्त बीजेपी का हिस्सा बन सकते हैं.


दरअसल दिल्ली में गृहमंत्री अमित शाह से राज ठाकरे की मुलाकात के बाद राजनीति और तेज हो गई है. अब ऐसे में विपक्षी पार्टी टिपण्णी न करें. ये संभव कैसे हो सकता है, महाराष्ट्र के विपक्षी नेता विजय वडेट्टीवार ने अब अपनी बातों से राज ठाकरे को घेरा है. 


विजय वडेट्टीवार का तीखा बयान 


कांग्रेस विधायक विजय वडेट्टीवार ने अपने तीखे बयान में कहा कि "राज ठाकरे को हम महाराष्ट्र में शेर की तरह देखते हैं. दिल्ली बुलाकर हो सकता है कि शेर को लोमड़ी बनाने की कोशिश की जा रही हो. कहीं ऐसा तो नहीं कि उन्हें पिंजरे में बंद करने का प्रयास किया जा रहा हो.  राज ठाकरे कभी दिल्ली के सामने झुकने वाले नहीं हैं. मगर फिर भी उन्हें दिल्ली का दौरा करना पड़ रहा है."


आगे विजय वडेट्टीवार का कहना है कि "इस बात का साफ मतलब निकलता है कि उन्हें कुछ न कुछ तकलीफ देने की कोशिश की जा रही है. मगर महाराष्ट्र की जनता ये अच्छे से जानती है कि वह दिल्ली के सामने अपना सर नहीं झुकाएंगे. मुझे पूरा यकीन है कि वह महाराष्ट्र के साथ खडे़ रहकर सत्ता के खिलाफ राज ठाकरे जरूर बोलेंगे. जबकि बहुत सारे लोगों का मानना है कि राज ठाकरे कभी भी सत्ता के खिलाफ अपनी आवाज नहीं उठाएंगे." 


दिल्ली में हुई अमित शाह से मुलाकात


मिली जानकारी के मुताबिक महाराष्ट्र नवनिर्माण सेना (मनसे) के प्रमुख राज ठाकरे ने दिल्ली पहुंच कर केंद्रीय गृह मंत्री अमित शाह से मुलाकात की थी. इससे साफ कहा जा सकता है कि बीजेपी महाराष्ट्र में लोकसभा चुनाव को मजबूत करने के लिए राज ठाकरे को अपनी पार्टी में शामिल कर सकती है. अगर किसी भी तरह पार्टी का गठबंधन हो जाता है तो मनसे को मुंबई में एक सीट दिए जाने का संकेत साफ है. 

